
Arweiniad Ymarferol – 
Targed 1: 
Mathau o Ynni Gwyrdd 
Newid eich Cyflenwr Ynni 
Treth ar Gyflenwadau Ynni i Elusennau

Eglwys Bresbyteraidd Cymru
Polisi Amgylcheddol
“Fel Eglwys rydym wedi ymrwymo i ofalu am greadigaeth Duw, 
drwy fuddsoddi’n fwriadol i leihau ein hôl-troed carbon, drwy 
gynyddu ailgylchu, lleihau gwastraff, a gwella effeithlonrwydd ein 
defnydd o adnoddau naturiol y byd.”



Mae ein taflen bolisi yn cynnwys 9 pwynt bwled ar gyfer eglwysi lleol, pob un yn darparu targed 
inni weithio tuag ato. Mae’r arweiniad hwn yn ymwneud â tharged 1.  

Targed 1: sicrhau cyflenwyr trydan a nwy sy’n buddsoddi mewn ynni gwyrdd. 

Tanwydd Ffosil: 
Mae, Glo, Nwy ac Olewi  gyd yn danwydd ffosil sy’n cael eu hechdynnu o’r ddaear, eu prosesu, a’u 
llosgi. Maen nhw, felly, yn adnodd sydd ddim yn ddiddiwedd – maen nhw’n mynd i ddod i ben yn y 
pen draw, ac wrth i ffynnonellau fynd yn brinach, fe fydd gofyn defnddio dulliau mwy cymhleth ac, 
o bosib, mwy dinistriol i’w hechdynnu. Yn bwysig, mae holl danwydd ffosil yn cynnwys carbon sydd, 
wrth gael ei losgi, yn troi’n garbon diocsid, sy’n cael ei ychwanegu at yr atmosffer trwy simneiau 
a phibellau’r dyfeisiau sy’n llosgi tanwydd. Mae gwahanol danwydd ffosil yn cynnwys gwahanol 
symiau o garbon, pf fwyaf o garbon sydd mewn tanwydd ffosil, po fwyaf o garbon diocsid gaiff ei 
ryddhau. 

Mae hi’n sobr meddwl, ond fe fydd pob cilogram o Garbon Diocsid a ryddheir i’r atmosffer ganddon 
ni heddiw yn cymryd oddeutu 100 mlynedd i’w ddiddymu’n llwyr. Unwaith eto, nid dyma’r math o 
etifeddiaeth rydyn ni’n debygol o fod eisiau gadael ar ein holau.   

Bydd yr holl danwydd ffosil uchod yn ychwanegu at y Carbon Diocsid yn yr atmosffer o gael eu 
llosgi, ond a oes unrhyw danwydd eraill sydd ddim yn allyrru carbon neu sy’n garbon niwtral? h.y. 
ynni gwyrdd.

Allyriadau carbon deuocsid o danwydd amrywiol

Mathau o ynni ffosil

Ynni Gwyrdd

Bio-màs: Yn bennaf, dim ond rhyw ffordd mwy cyfoes o ddweud ‘llosgi coed’ ydy hyn. Ond onid 
ydy coed  yn rhyddhau carbon diocsid o gael ei losgi? Yr ateb, wrth gwrs, yw ‘ydy’, ond mae, neu mi 
all fod yna wahaniaeth. Tarddiad tanwydd ffosil ydy planhigion a deunydd organig a fu’n amsugno 
carbon diocsid o’r atmosffer dros gyfnodau helaeth o hanes y ddaear. Storiwyd y carbon hwn yn 
neunydd organig planhigion nes troi’n danwydd ffosil. Mae’r carbon a dynnwyd o’r atmosffer dros 
filiynau o flynyddoedd bellach wedi’i ryddhau’n ôl i’r atmosffer trwy losgi’r tanwydd hwn dros y 
150 mlynedd ddiwethaf, h.y. ers dechrau’r chwyldro diwydiannol.
Mae bio-màs yn anelu at fod yn “garbon niwtral” trwy losgi coed a dyfodd yn ddiweddar (logiau, 
pellenni pren, gwastraff pren ayyb.). Wrth iddo dyfu, roedd yn tynnu carbon diocsid o’r atmosffer 
ac yn rhyddhau ocsigen yn ei le. Wrth gael ei losgi, mae’n rhyddhau’r carbon diocsid yn ôl i’r 
atmosffer, a fydd, os ydy coed /cnydau newydd yn cael eu plannu i ddisodli’r rhai a losgwyd, yn 
cael ei amsugno gan y coed newydd, gan hynny’n garbon niwtral. Dyma ddiagram sy’n olrhain 
cylch bywyd byr, caeëdig carbon o’r atmosffer:

Amserlen Fer, Cylchred Carbon Caeedig 
Tanwydd Biomas

Mae Carbon Deuocsid yn yr atmosffer yn 
cael ei amsugno gan y deunydd planhigion 

ac mae ocsigen yn cael ei ryddhau.

Mae Carbon Deuocsid yn y celloedd 
planhigion yn cael ei ryddhau yn ôl  

i’r atmosffer.

Mae Boeler Biomas yn llosgi’r pren 
neu ddeunydd planhigion arall gan 

ryddhau’r Carbon Deuocsid.

Mae coed a deunyddiau planhigion 
eraill yn cloi’r Carbon Deuocsid yn  

eu celloedd.

Wrth reswm, dydy hyn ddim ond yn gweithio os ydy’r deunydd bio-màs yn tarddu o ffynnonellau 
cyfrifol, cynaliadwy sy’n weddol leol i’r lleoliad lle maen nhw’n cael eu llosgi. Ceir enghreifftiau 
o ddeunyddiau pren yn cael eu cludo o amgylch y byd, gan ychwanegu at allyriadau carbon 
oherwydd y drafnidiaeth, neu bren yn cael ei fasnachu fel bio-màs ond, mewn giwrionedd, yn 
ganlyniad i ddatgoedwigo ayyb.

Bio-nwy a Bio- Bio-Methan: weithiau’n cael ei alw’n “nwy gwyrdd”. Bio-nwy ydy methan a 
gynhyrchir o wastraff organig trwy broses a elwir yn dreulio anaerobig. Gellir cynhyrchu methan 
(prif gyfansoddyn nwy naturiol), ynghyd â rhywfaint o garbon diocsid, mewn treuliwr anaerobig o 
wastraff bwyd, gwastraff anifeiliaid, gwastraff gwyrdd o blanhigion ayyb., ac hyd yn oed gwymon 
a ddaw’r i’r lan ar hyd ein harfordir. Efallai mai doeth fyddai peidio mynd i fanylder ynghylch 
egwyddor seiliau treulwyr anaerobig, gan fod llawer yn gyffredin â’n system dreulio ni, ond ei fod 
cymaint mwy ar sawl lefel – taw piau hi! 
Mae llawer o’r gosodiadaun hyn yn gymharol fach o ran graddfa, yn cael eu defnyddio i gynhyrchu 
bio-nwy yn amnewid am nwy naturiol i leoedd megis ffermydd, tyfwyr garddwriaethol, a 
ffatrïoedd. Mae gosodiadau mwy, sy’n aml yn gysylltiedig â chwmnïau cyflenwi ynni, yn puro’r 
bio-nwy i gynhyrchu bio-methan, sy’n cael ei fwydo i mewn i’r rhwydwaith pibellau nwy naturiol 
ar gyfer eu cwsmeriaid. Mae bio-methan yn dal i ryddhau carbon diocsid wrth gael ei losgi, fel y 
mae nwy naturiol, ond mae’r un egwyddor o gylch bywyd byr, caeëdig carbon niwtral yn gymwys 
i bio-methan, gyda bod y gwastraff gwyrdd ddim yn cael ei gludo pellteroedd hir i gyrraedd y 
treulwyr. Mae’r rhan helaethaf o fio-nwy a bio-methan yn cael ei ddefnyddio mewn pwerdai bio-
nwy i gynhyrchu trydan sydd wedyn yn cael ei fwydo i mewn i’r grid cenedlaethol. Yn bresennol, 
canran fechan o gyflenwad ynni’r DU ydy bio-nwy a bio-methan.

Hydrogen: dydy hydrogen ddim yn cynnwys carbon – yr unig allyriadau a ryddheir wrth gael ei 
losgi ydy anwedd dŵr. Mewn theori, gellid defnyddio hydrogen i ddisodli nwy naturiol yn y DU, ond 
dydy hydrogen ddim yn bodoli’n naturiol – mae’n rhaid ei gynhyrchu. Ar hyn o  bryd, cynhyrchir 
y rhan fwyaf o hydrogen o gwmpas y byd o nwy naturiol gan ddefnyddio proses sy’n rhyddhau 
symiau mawr o garbon diocsid sydd, wrth reswm, ddim yn ddatrysiad cynaliadwy. Mae prosesau 
eraill o wneud hydrogen yn cael eu datblygu. Mae un broses (a elwir yn hydrogen glas) sy’n cael 
ei threialu’n bresennol, yn dal i ddefnyddio nwy naturiol fel ffynhonnell ond yn dal ac yn storio’r 
carbon diocsid, fel mai prin iawn sy’n cael ei ryddhau. Mae’r broses fwyaf addawol o gynhyrchu 
hydrogen (a elwir yn hydrogen gwyrdd) yn defnyddio trydan adnewyddadwy i wahanu’r elfen 
hydrogen mewn dŵr. Efallai eich bod yn cofio o’ch dyddiau gwyddoniaeth yn yr ysgol, rhoi dwy 
hoelen mewn dŵr, eu cysylltu â bateri a gwylio’r swigod yn codi, y swigod oedd yr hydrogen ac 
ocsigen. 

Os cliciwch ar y ddolen hon, byddwch yn medru gwylio fideo byr ar y cynlluniau ar gyfer datblygu 
hydrogen gwyrdd yn y DU.

https://youtu.be/MDS6NFBrGX4

Mae i hydrogen glas a gwyrdd botensial mawr ond dydyn nhw ddim eto ar gael, heblaw am ychydig 
o osodiadau treialu.

Beth am drydan? A ydy hynny’n ynni gwyrdd?

Petaen ni’n hollti blew, ynni, yn hytrach na thanwydd, ydy trydan ond ynni sy’n gorfod cael ei 
gynhyrchu. Yn draddodiadol, yn y DU, gwnaed hyn trwy losgi tanwydd ffosil (glo yn bennaf) mewn 
pwerdai. Hyd at oddeutu 2014, roedd sector gyflenwi trydan y DU yn gyfrifol am y ganran uchaf 
o allyriadau carbon diocsid ymysg unrhyw sector. Yr ail uchaf o ran allyriadau oedd y sector 
drafnidiaeth arwyneb (ceir, lorïau, trenau llongau ayyb.) ac yna o adeiladau yn bennaf i wresogi 
ac ar gyfer dŵr poeth. Mae’r graff isod yn seiliedig ar ddata o “Adroddiad Cynnydd mewn Lleihau 
Allyriadau 2022 – Adroddiad i’r Senedd” a gyhoeddwyd ym mis mehefin 2022 gan y Pwyllgor 
Newid Hinsawdd (CCC). Mae’r ffigyrau’n dangos fod allyriadau cyflenwadau trydan wedi lleihau’n 
sylweddol. Gyda llaw, mae’r cwymp disymwth mewn allyriadau ar ochr dde’r graff, sydd i’w weld 
fwyaf amlwg gyda thrafnidiaeth arwyneb, hedfanaeth a morgludiant, yn bennaf yn ganlyniad i’r 
cyfnod clo cyntaf oherwydd y pandemig Covid-19. Mae data 2021 yn dangos y cynnydd o’r ailgydio 
wedi Covid-19.

Biogas & Bio-Methane: sometimes referred to as “green gas”. Biogas is methane generated 
from organic waste via a process called anaerobic digestion. Methane (the principal 
constituent of natural gas) together with some carbon dioxide can be generated in an 
anaerobic digestor from food waste, animal waste, green waste from plants etc, and even 
seaweed washed up on our coastline. The principle on which anaerobic digestors work is 
probably best not explored too closely as it has a lot in common with our own digestion 
system, only much bigger and gassier - enough said!  
Many of these installations are relatively small scale, used to generate biogas as a 
replacement for natural gas for places such as farms, horticultural growers, and factories. 
Larger installations, often associated with energy supply companies, purify the biogas to 
produce biomethane which is fed into the natural gas pipeline network for their customers. 
Bio-methane still releases carbon-dioxide when it is burnt, the same as natural gas does but 
it is the same short, closed life-cycle carbon neutral principle that applies to biomass. This is 
providing the green waste isn’t transported large distances to reach the digestors. The vast 
majority of biogas and biomethane however, is used in biogas power-stations to generate 
electricity which is then fed into the national grid. Biogas & Biomethane is currently a small 
percentage of the UK energy supply. 
 
Hydrogen: hydrogen does not contain carbon, when it is burnt the only emissions are water 
vapour. In theory hydrogen could be used to replace natural gas in the UK but hydrogen 
doesn’t occur naturally it must be manufactured. At present most of the hydrogen around 
the world is made from natural gas using a process which releases large quantities of carbon 
dioxide, clearly not a sustainable solution. Other processes for making hydrogen are being 
developed. One process (known as blue hydrogen) currently being trialled, still uses natural 
gas as it’s feed stock but captures and stores the carbon dioxide, so very little is released. The 
most promising process for manufacturing hydrogen (known as green hydrogen) uses 
renewable electricity to separate the hydrogen from the oxygen content of water. You may 
remember from your school science days, putting two nails into water, connecting them to a 
battery and watching the bubbles rise, the bubbles were hydrogen and oxygen.  

 
 
 

HYDROGEN GWYRDD – 100% YNNI ADNEWYDDADWY

TRYDAN ADNEWYDDADWY ELECTROLYSIS HYDROGEN ADNEWYDDADWY

Yn 2021, roedd llai nag 1.8% o gynhyrchiad trydan yn y DU yn dod o lo a 43% o ffynnonellau 
adnewyddadwy. Yn anffodus, roedd bron i 36% yn dod o bwerdai llosgi nwy naturiol sydd ag allyriad 
carbon diocsid is na glo nag olew, ond mae nwy’n dal i fod yn danwydd ffosil. Wrth i’r DU symud 
oddi wrth pwerdai llosgi nwy naturiol gyda chynllun i gynyddu’r defnydd o ynni adnewyddadwy a 
niwclear i gynhyrchu trydan, y tebygolrwydd ydy y bydd allyriadau o gyflenwadau trydan yn parhau 
i ostwng, ac fe ragfynegir y bydd yn cyrraedd sero net o fewn y pymtheng mlynedd nesaf. Am y 
rheswm hyn, fe welir trydan fel prif ffynhonnell cyflewnad ynni ar gyfer adeiladau a thrafnidiaeth 
yn y dyfodol. Os ydych chi am weld o ble y daw eich cyflenwad trydan heddiw, cymerwch olwg ar 
https://gridwatch.co.uk/ sy’n dangos ffynhonnell presennol cyflewnwad trydan y DU mewn amser 
real, ynghyd â’r rhai ar gyfer ddoe, yr wythnos ddiwethaf, y mis diwethaf, a’r llynedd.

What about electricity? Is that a green energy? 
If we’re being picky, electricity is not a fuel it’s an energy but it’s an energy that has to be 
generated. Traditionally, in the UK, this was by burning fossil fuels (mainly coal) in power-
stations. Up until about 2014 the UK’s electricity supply sector was responsible for the highest 
proportion of carbon dioxide emissions of any sector. The second highest were emissions 
from the surface transport sector (cars, lorries, trains, boats etc) and them from buildings, 
mainly for heating and hot water. The graph below is based on data from the “Progress in 
Reducing Emissions Report 2022- Report to Parliament” published June 2022 by the Climate 
Change Committee (CCC). The figures show that electricity supply emissions have reduced a 
lot. Incidentally, the sudden downturn in emissions at the righthand end of the graph, 
particularly noticeable for surface transport, aviation and shipping is largely the result of the 
first lock-down due to the Covid-19 pandemic. The 2021 data shows the upturn from the post 
Covid recovery.  
 
 

Changes in UK emissions by sector 
 

 

  
 

Source: BEIS (2022) 2021 UK Greenhouse Gas Emissions, Provisional Figures. 
Notes: LULUCF = Land use, land-use change and forestry.  
The sectoral emissions for aviation and shipping include the UK’s share of international aviation and shipping 
emissions and are CCC estimates. 

Ffynhonnell: BEIS (2022) 2021 UK Greenhouse Gas Emissions, Provisional Figures. 
Nodiadau: LULUCF = Defnydd tir, newid yn nefnydd tir a choedwigaeth. 
Mae’r allyriadau sectorol ar gyfer hedfanaeth a morgludiant yn cynnwys cyfran y DU o allyriadau hedfanaeth a lorggludiant 
rhyngwladol ac yn amcangyfrifon y Pwyllgor Newid Hinsawdd.

F-gas

Adeiladau

Rhwydwaith trydan

Cyfanswm allyriadau

Cynhyrchu ac adeiladu

Hedfan

Morwrol

Ffynhonnell: Mae’r graff uchod wedi’i gynhyrchu gan ddefnyddio data sydd ar gael ar Adroddiad Cynnydd 2022 y Pwyllgor Newid 
Hinsawdd (PNH) i’r Senedd, sef asesiad blynyddol y Pwyllgor Newid Hinsawdd (PNH) o gynnydd y DU o ran lleihau allyriadau.

Newid eich cyflenwr ynni.   
Mae’n rhaid inni gydnabod nad oes ganddon bob amser y dewis rhydd o ran pa danwydd sydd ar 
gael i’n capeli, mansau, neu thai capel, ond fe fedrwn benderfynu, i ryw raddau, gan bwy rydyn 
ni’n dymuno prynu ein hynni. 

Ysbryd polisi amgylcheddol ydy ein bod yn ceisio’r cyflenwyr ynni hynny sy’n buddsoddi mewn ynni 
adnewyddadwy. Y mantra gan arbenigwyr ynni am sawl blwyddyn bellach ydy y dylen ni siopa o 
gwmpas i gael y ddêl orau gan gyflenwyr ynni sy’n cynnig y nodweddion rydyn ni’n eu ceisio. Mae 
hyn yn wir, ond ar adeg llunio’r arweiniad hwn (gwanwyn 2022), mae’r wlad yng nghanol argyfwng 
ynni o’r fath fel mai prin ydy’r dêls sydd ar gael, yn enwedig felly i ddefnyddwyr domestig, ac mae 
llawer o gyflenwyr ynni wedi mynd allan o fusnes. Fodd bynnag, mae’r egwyddor gyffredinol o 
gadw golwg ar bwy fyddwch yn ei ddefnyddio i gyflenwi eich ynni, p’un ai eu bod yn cynnig “ynni 
gwyrdd”, a faint maen nhw’n ei godi amdano, yn parhau i fod yn un da. Os ydy eich cytundeb 
cyflenwi ynni presennol ar fin dod i ben, gall newid eich cyflenwr fod yn weddol rhwydd, ac fe geir 
sawl gwefan neu hyd yn oed broceriaid ynni a all eich helpu i wneud hyn. 

Mae rhai pwyntiau pwysig sydd angen eu cadw mewn cof wrth ddewis ein cyflenwr ynni.

Yn gyntaf, rhaid inni gofio bod eglwysi, o ba faint bynnag, yn cael eu hystyried yn fusnesau, felly 
mae gofyn ichi bwrcasu eich nwy neu drydan gan gyflenwr busnes. Ceir cwmnïau sy’n arbenigo 
mewn cyflenwir ynni i fusnes ac mae rhai cyflenwyr domestig hefyd yn cyflenwi busnesau. Os 
ydych chi’n dewis un o’r rhain, mae godyn iddo fod yn gytundeb cyflenwi busnes gan bod rhai 
gwahaniaethau pwysig a chyfreithiol rhwng cyflenwadau ynni i fusnesau a phreswylfeydd 
domestig. 

•	 Gall cyflenwadau ynni i fusnesau fod yn rhatach yn ôl y runed na chyflenwadau domestig, 
ond ceir rhai gwahaniaethau treth pwysig:

 
o	 20% ydy’r TAW ar ynni i fusnesau ar hynj o bryd, tra’i fod yn 5% ar gyflenwadau 

i eiddo domestig. Os ydy eich defnydd o ynni’n fisol yn llai na 1,000kWh ar gyfer 
trydan, 4397kWh ar gyfer nwy neu 2,300 litr o olew, fe ddylech chi fod yn talu’r 
gyfradd TAW gostyngedig o 5% yn awtomatig. Felly, mae capeli llai yn debygol o 
dalu TAW o ddim ond 5% ar eu cyflenwad trydan, ond gall eglwysi mwy ganfod 
eu bod yn eu bilio ar 20% TAW yn ystod misoedd y gaeaf pan fo defnydd ynni ar ei 
uchaf. Fodd bynnag, bydd llawer o elusennau (gan gynnwys eglwysi) yn gymwys 
i TAW ar raddfa ostyngol o 5% ar yr holl gyflenwad ynni a ddefnyddir ar gyfer 
gweithgareddau anfasnachol, h.y. gweithgareddau sydd ddim yn codi arian.

o	 Ardoll Newid yn yr Hinsawdd (ANH): Mae’n rheidrwydd ar fusnesau i dalu ardoll 
newid yn yr hinsawdd ar yr ynni maen nhw’n ei ddefnyddio. Prif bwrpas y dreth 
ychwnaegol hon ydy annog busnesau i leihau defnydd ynniac allyriadau nwyon 
tŷ gwydr. Dydy ardoll newid yn yr hinsawdd ddim yn daladwy ar unrhyw fusnes 
sy’n defnyddio llai na 4,397 kWh y mis neu defnyddio lai na 1000 kWh o drydan – 
fy fyddai berthnasol i lawer o eglwysi, yn enwedig felly yn ystod misoedd yr haf. 
Mae Elusennau Cofrestredig megis eglwysi hefyd wedi’u heithrio rhag talu ardoll 
newid yn yr hinsawdd.

Noder:  Yn gyffredinol, fe fyddwch yn gwneud cais am eithrio o TAW a CCL wrth ddechrau 
cytundeb ynni gyda chyflenwr. Gwiriwch eich biliau i weld os ydy eich heglwys yn talu’r 
ardollau hyn ar ei hynni. Os mai dyna sy’n digwydd, fe ddylech gysylltu â nhw i gael eich 
eithrio – gofynnwch i’ch cyflenwr am ffurflen datgan TAW. Mae’n bosib y byddai modd 
ichi gael ad-daliad am unrhyw TAW a ordalwyd dros y bedair blynedd flaenorol. Maen 
nhw’n debygol o ofyn ichi am eich rhif elusen – mae EBC, wrth gwrs, yn un eglwys, ac 
felly rhif yr enwad fydd rhif yr elusen. Yn annhebyg i enwadau eraill, does gan gapeli ac 
eglwysi unigol, yn gyffredinol, ddim rhif elusen eu hunain. Fe fydd gofyn ichi esbonio 
hyn i’r cwmni cyflenwi ynni neu, fel arall, fe fydden nhw’n disgwyl i’r cyfeiriad ar gyfer 
y cyflenwad ynni a’r bil tanwydd i fod yr un peth â chyfeiriad cofrestredig yr elusen.  

•	 Ceir rhywfaint o wahaniaethau pwysig yng nghytundeb cyflenwi ynni i fusnesau o’i 
gymharu â chyflenwadau ar gyfer eiddo domestig.

o	 Does dim contractau “tanwydd dwbl” i fusnesau. 
o	 Gall contractau pris penodedig fod ar gyfer cyfnodau hirach. Gall contractau pris 

penodedig cyflenwi ynni i fusnesau fod hyd at 5 mlynedd o’i gymharu â chontractau 
pris penodedig domestig, sy’n dueddol o fod am 1 neu 2 flynedd.    

o	 Mae contractau a thariffau i fusnesau’n dueddol o fod yn unigol, felly gellir eu 
teilwra i gwrdd ag anghenion y busnes os oes angen. 

o	 Mae sefydlu contract cyflenwi’n gofyn i chi, neu eich asiant, gysylltu’n uniongyrchol 
â’r cyflenwr, ac felly’n gallu ymddangos ychydig yn fwy cymhleth, er nad oes angen 
iddyn nhw fod.

Mae cyflenwadau ynni i’w defnyddio yn ein mansau, tai capel, yn ogystal ag ar gyfer aelodau ein 
heglwysi, yn llawer mwy cyfarwydd, gan ein bod wedi hen arfer â nhw.

Cyflenwadau ynni gwyrdd: Wth wraidd calon y targed hwn yn ein polisi amgylcheddol mae’r 
angen inni “sicrhau cyflenwyr trydan a nwy sy’n buddsoddi mewn ynni gwyrdd”. O ran Trydan, 
mae cael hyd i gyflenwyr ynni gwyrdd yn llawer haws nag ydy hi ar gyfer nwy. Yn gynyddol , mae 
ynni trydanol yn y DU yn cael eu gynhyrchu o ddeunydd adnewyddadwy (solar, gwynt, hydroac, 
i raddau llai, truliad anaerobig) – cyfeirir at hyn yn arferol fel trydan gwyrdd. Mae i drydan a 
gynhyrchir o ynni niwclear ei broblemau ac yn peri pryder i lawer o bobl, ond dydy allyriadau 
carbon ddim yn un ohonyn nhw. Am y rheswm hwn, os ychwanegir trydan a gynhyrchir trwy 
niwclear at y rhestr o ffynnonellau adnewydday, fe gyfeirir ato’n gyffredinol fel Trydan Carbon 
Niwtral. Mae canran cyflenwad trydan y DU sydd i’w gael o ffynnonellau adnewyddadwy wei 
cynyddu’n arwyddocaol dros y ddeg neu ddeuddeg mlynedd ddiwethafac fe ragwelir y bydd yn 
parhau i gynyddu. Disgwylir i’r ychydig bwerdai sy’n ddibynnol ar lo ddirwyn i ben erbyn 2025 ac 
mae’r Pwyllgor Nedwid Hinsawdd wedi rhagweld y gall gyflewnad trydan y DU gyrraedd sero net 
o ran allyriadau carbon erbyn 2035.

Ar sail hynny, gellid dadlau, pwy bynnag a ddefnyddiwn fel cyflenwr ynni trydanol, y byddai mwy 
na 50% yn debygol o fod o ffynhonnell sy’n rhydd o garbon. Hanfod ein polisi amgylcheddol ydy y 
dylen ni wneud yr hyn a allwn i gyflym,u’r buddsoddiad mewn deunydd adnewyddadwy trwy nodi 
tariff ynni gan ein cyflenwr trydan (un ai busnes neu ddomestig) sy’n gysylltiedig â chyflenwadau 
adnewyddadwy. Mae hyn yn weddol rwydd. (Gweler yr adran nesaf ar gyflenwyr a broceriaid).

Mae cyflenwadau nwy gwyrdd yn fwy o her. Mae’r DU yn ddibynnol iawn ar nwy naturiol ar gyfer 
gwresogi, ond mae nwy naturiol yn danwydd ffosil sydd ag allyriadau carbon. Fel y nodwyd eisoes, 
dydy hydrogen cynaliadwy ddim eto ar gael yn fasnachol, ac fe gynhyrchir Bio-methan (Nwy 
Gwyrdd) yn unig i’w gyflenwi trwy’r grid rhwydwaith nwy mewn symiau cymharol fach a hynny 
gan nifer cyfyngedig o gyflenwyr.

Cyflenwyr Ynni a Broceriaid Ynni: 
Ar gyfer eiddo domestig, ceir nifer o wefannau newid cyflenwr sy’n cymharu’r amrywiol tariffau 
sy’n cael eu cynnig gan y gwahanol cwmnïau cyflenwi. Ar adeg sgwennu hyn, mae’r DU ar ganol 
argyfwng ynni ac mae’r rhan fwyaf o’r tariffau a oedd ar gael gynt wedi diflannu o’r farchnad. 
Ar hyn o bryd, does yr un ohonyn nhw’n medruy cynnig dêls rhatach na’r gyfradd amrywiadwy 
safonol, sef y pris sydd wedi’i gapio a osodir gan Ofgem. Pan ac os bydd y diwydiant cyflenwi ynni 
domestig yn dychwelyd at yr arfer cystadleuol blaenorol, fe ddylai newid at gyflenwr gwyrdd fod 
yn weddol rhwydd. Fel y nodwyd eisoes, mae hyn yn haws ar gyfer Trydan Gwyrdd nag y mae ar 
gyfer Nwy Gwyrdd.  
Yn bresennol, yr unig gyflenwr sy’n hawlio’r gallu i gyflenwi Nwy Gwyrdd (bio-methan) 100% ydy 
GreenEnergy UK (GEUK), sy’n cynnig contractau cyflenwi i gwsmeriaid domestig a busnes.

Ar gyfer cyflenwadau busnes i eglwysi, mae’r contractau’n wahanol. Hyd yn oed os ydych chi’n 
defnyddio gwefannau cymharu cyflenwadau ynni i fusnesau, yn gyffredinol, fe fydd gofyn ichi, y 
cwsmer, gysylltu â’r cyflenwr ynni’n uniongyrchol. Dydy hyn ddim yn anodd, ond fe arnoch angen 
rhywfaint o wybodaeth wrth law wrth gysylltu â nhw. 

•	 Ystadegau defnydd – edrychwch ar eich biliau blaenorol a gweithio allan eich defnydd 
cyfartalog blynyddol mewn kWh. Mae’n bosib y bydd gofyn ichi anwybyddu’r adegau pan 
fu’r eglwysi ar gau fel canlyniad i gyfnodau clo Covid.  

•	 Cyflenwr presennol.
•	 Dyddiad dod i ben y contract.
•	 Rhif MPAN neu MPRN (ar gael ar eich bil nwy neu drydan).

Dydy cyflenwadau ynni busnes ar gyfer ein hadeiladau eglwys ddim fel arfer yn dariffau safonol 
a dydyn nhw ddim yn destun capio prisiau Ofgem fel y mae cyflenwadau ynni domestig. Mae’r 
prisiau’n amrywio’n ddyddiol mewn ymateb i newidiadau yn y farchnad. Oherwydd hyn, mae’r 
contract yn dueddol o fod yn wedi’i deilwra i’ch anghenion chi ac a’ch eglwys; gall y contract y 
cytunwch arno a’i arwyddo fod am bris penodedig am gyfnod o fis hyd at bum mlynedd. 
Fel canlyniad i hyn, mae llawer o fusnesau’n defnyddio gwasanaethau Broceriaid Ynni i wneud y 
gwaith ar eu rhan. Mae sawl cwmni o froceriaid ynni ar gael, gydag un neu ddau’n arbenigo mewn 
cyflenwadau ynni i eglwysi, e.e. Church Buying (churchbuying.org.uk). Gan bod broceriaid ynni’n 
cynrychioli niferoedd o gwsmeriaid, maen nhw’n dueddol o fod yn berchen â mwy o rym gwario 
ac yn gallu sganio’r farchnad i gaffael prisiau gwell i ateb anghenion eich heglwys, gan gynnwys 
cyflenwyr ynni gwyrdd. Mae’r rhan fwyaf o froceriaid ynni’n derbyn ffi gan y cwmni cyflenwi 
ynni, nid yn uniongyrchol oddi wrthoch chi, er y bydd hyn, wrth reswm, yn cael ei adlewyrchu i 
ryw raddau yn y pris a dalwch chi am eich ynni. Ceir sawl enghraift lle bo grwpiau eglwys wedi 
cydweithio i drafod telerau dêls cyflenwi ar gyfer yr holl eglwysi yn eu plwyf neu esgobaeth – os 
felly, pam lai i’ch Henaduriaeth?

Cyflwyniad i’r Polisi Amgylcheddol 
a 

Newid Hinsawdd: Y sylfeini  
Gobeithio bod yr holl Eglwysi o fewn i Eglwys Bresbyteraidd Cymru yn ymwybodol o’n Polisi 
Amgylcheddol, (https://www.ebcpcw.cymru/cy/polisi-amgylcheddol/) ond mae bod yn 
berchen ar bolisi yn golygu dim os nad ydyn ni’n ei weithredu’n ymarferol. 

Does dim dwywaith fod y rhan fwyaf o’n cynulleidfaoedd yn cefnogi’r cysyniad o bolisi 
amgylcheddol, ond os na wnawn ninnau ymdrech ymwybodol, gall y polisi hwnnw droi’n 
ddim byd mwy na rhestr o ddyheuadau yn hytrach na chynllun gweithredu. 

Felly, ble wnawn ni ddechrau? Mae swmp anferth o adnoddau ar gael i ddelio â materion 
amgylcheddol, sawl un hyd yn oed yn wedi’u hanelu benodol at eglwysi. Does dim ond rhaid 
ichi edrych  ar ddogfen ein polisi amgylcheddol ac fe welwch restr hir o adnoddau. Mae 
hynny, wrth reswm, yn gymorth mawr, ond gall hynny hefyd gyfrannu at y broblem – gormod 
o wybodaeth, fel camu trwy driog, heb wybod pa ffordd i droi am gyngor. Mae’r dogfennau 
hyn yn anelu at ddod â llawer o’r cyngor hwn ynghyd yn un adnodd, wedi’i deilwra’n benodol 
at fod yn arweiniad ymarferol i’n polisi amgylcheddol ni. 

Rhennir taflen Polisi Amgylcheddol EBC yn dair adran, gan ddarparu targedau amgylcheddol 
ar gyfer: 
•	 Eglwysi lleol 
•	 Henaduriaethau a Chymdeithasfaoedd 
•	 Y Gymanfa Gyffredinol  

Oddi fewn i’r daflen Bolisi ceir 9 datganiad targed i eglwysi lleol, a dyma’r rhai y bydd yr 
Arweiniad Ymarferol hwn yn canolbwyntio arnyn nhw. Dydy’r 9 targed ddim yn hierarchaeth, 
dydyn nhw ddim mewn unrhyw drefn benodol; am y rheswm hyn, mae’r Arweiniad Ymarferol 
i’n Polisi Amgylcheddol yn cael ei gynhyrchu fel cyfres o daflenni unigol, a dyma Targed 1. Y 
gobaith ydy y byddai hyn yn ei gwneud hi’n haws ichi gael hyd i’r arweiniad a geisiwch.  


